
GOUVÈNÈ HOCHUL AK GOUVÈNÈ MURPHY SIYEN PREMYE FAZ MOU 
PWOGRAM GATEWAY LA POU PWOJÈ PORTAL NORTH BRIDGE & HUDSON 

TUNNEL YO  
   
  
Gouvènè Kathy Hochul ak Gouvènè Phil Murphy jodi a te siyen Premye Faz 
Memorandòm Antant (Memorandum of Understanding, MOU) ke Lwa sou Komisyon 
Devlopman Gateway (Gateway Development Commission Act) la egzije ansanm ak 
Rick Cotton ki se Direktè Egzekitif Otorite Pòtyè a nan New York ak New Jersey (Port 
Authority of New York and New Jersey). MOU an dekri sous, itilizasyon, ak kalandriye 
finansman nan non New Jersey ak New York pou Premye Faz Pwojè Gateway la: 
Portal North Bridge and the Hudson Tunnel Project (Pwojè Pon Pòtay Nò a ak Pwojè 
Tinèl Hudson lan). Lè nou siyen MOU sa a, li avanse Pwogram Gateway la nan 
pwochen faz li a, ki pral detaye responsablite pati yo pa rapò ak livrezon Pwojè Tinèl 
Hudson la epi avanse nan revizyon pwojè federal la.  
   
Premye Faz Pwogram Gateway la finanse pa yon konbinezon sous federal ak lokal. 
Nan non eta yo, angajman total PANYNJ pou Premye Faz la se 2.7 milya dola. Pou 
Portal North Bridge, sous finansman federal yo totalize apeprè 60% pri total la, sa ki 
kite Angajman PNB Eta a nan 772.4 milyon dola ki dwe divize pa New Jersey ak New 
York nan 386.2 milyon dola pou chak eta. Pou rès Pwojè Tinèl Hudson lan, Eta yo pral 
divize pati lokal la menm jan 50-50. Eta yo gen entansyon travay avèk patnè yo ak 
antite federal yo pou yo chèche yon fason agresif pi gwo sous finansman federal pou 
Pwogram Gateway la atravè Lwa sou Envestisman ak Travay nan Enfrastrikti 
(Infrastructure Investment and Jobs Act) a.  
   
"Pwojè Tinèl Gateway Hudson lan enpòtan anpil pou koridò Nòdès la, epi anons jodi a 
se yon etap enpòtan pou fè vizyon sa a tounen reyalite", Gouvènè Hochul te 
deklare. "Lè nou siyen Premye Faz Memorandòm Antant lan, n ap etabli kad pou 
pwojè sa a rive nan liy final la epi n ap respekte pwomès nou pou modènize enfrastrikti 
transpò eta a epi kreye yon sistèm transpò piblik ke Nouyòkè yo merite. Mwen 
remèsye patnè mwen Gouvènè Murphy, ansanm ak reprezantan eta ak federal nou yo, 
espesyalman Lidè Majorite Sena a Chuck Schumer ak Administrasyon Biden lan, pou 
efò san pran souf yo sou pwojè ki pote transfòmasyon sa a."  
  
"Jodi a make yon etap enpòtan nan direksyon finisman pwojè transpò ki pi enpòtan an 
non sèlman nan New Jersey, men nan tout Etazini", Gouvènè Murphy te deklare. 



"Pwojè Gateway la reflete enpòtans patenarya rejyonal New Jersey ak aliyman li ak 
priyorite enfrastrikti ak transpòtasyon administrasyon Biden lan. Pandan n ap kontinye 
ak konstriksyon yon nouvo tinèl anba Rivyè Hudson lan, nou avanse nan yon etap pi 
pre nan direksyon yon New Jersey ki pi byen konekte ak pi byen pozisyone pou 
pwofite tout benefis ekonomik nan kad estati nou antanke kafou rejyonal. Mwen 
remèsye Gouvènè Hochul, ansanm ak patnè Pwogram Gateway nou yo, delegasyon 
federal ak eta a respektif nou yo, ak Depatman Transpò Ameriken an pou sipò yo nan 
akonplisman pwochen gwo etap sa a."  
   
Prezidan Otorite Pòtyè a, Kevin O'Toole, te deklare, "Nou apresye efò Gouvènè 
Murphy ak Hochul fè pou avanse pwojè transpò enpòtan sa a pi pre liy final lan. Se yon 
pwojè ki gen gwo konsekans pou plizyè milyon pasaje ki pral benefisye de li epi li pral 
yon gwo motè kwasans ekonomik pou tout rejyon New Jersey-New York la."  
   
Direktè Egzekitif Otorite Pòtyè a, Rick Cotton, te deklare, "Sinyati MOU sa a make 
yon etap enpòtan pou pi devan pou fè pwojè tren ki pi enpòtan e ki gen plis enpak nan 
peyi a vin yon reyalite. Nou kontan wè pwogrè reyèl k ap fèt nan direksyon yon 
eksperyans vwayaj ki pi bon, ki pi fyab pou kliyan tren yo atravè rejyon nou an."  

